
 

 

Захирлын  2020 оны 11 сарын 

18-ны өдрийн А/78 тоот тушаалын 

2-р хавсралт 

ӨВӨРХАНГАЙ АЙМАГ ДАХЬ ПОЛИТЕХНИК КОЛЛЕЖИЙН ДОТУУР  БАЙРЫН 

ДОТООД ЖУРАМ 

Нэг. Нийтлэг үндэслэл 

1.1. Зорилго: Энэхүү дотоод журам нь суралцагчдын эрүүл аюулгүй орчинд амьдрах, хөгжих, 

оролцох эрхийг хангасан амьдрах орчныг бүрдүүлж, хүүхдийн эрхэд суурилсан үйлчилгээг  

дотуур байрын суралцагчдад үзүүлэх, дотуур байрын бүтэц үйл ажиллагааг зохицуулахад 

оршино. 

Хоёр. Журмын нэр томьёо 

2.1. Дотуур байр: Мэргэжлийн боловсрол эзэмшихийн тулд оршин суудаг газраасаа 

сургуульд тогтмол явах боломжгүй суралцагчдын амьдрах зориулалт бүхий сургуулийн 

бүрэлдэхүүн хэсэг. 

2.2. Дотуур байрын үйлчилгээ: Суралцагчдын эцэг эх, асран хамгаалагчтай дотуур байранд 

амьдрах гэрээ байгуулсны үндсэн дээр суралцагчдыг байрлуулан тэдний амьдралын хэвийн, 

аюулгүй нөхцөлийг бүрдүүлэн асран хамгаалах, эрүүл мэнд, хөгжил хамгаалал, хоол хүнсний 

үйлчилгээ үзүүлэх цогц арга хэмжээ. 

2.3. Дотуур байрын суралцагч: Мэргэжлийн боловсрол эзэмшихийн тулд оршин суудаг 

газраасаа сургуульд тогтмол явах боломжгүй улмаас дотуур байранд амьдарч байгаа 18 

насанд хүрээгүй суралцагч байна. 

2.4. Дотуур байрын багш: Дотуур байранд хүүхдийн нас, хөгжлийн онцлогт тохируулан 

хөгжил хамгааллын үйл ажиллагааг төлөвлөн хэрэгжүүлэх хүүхдийг асран хамгаалах үүрэг 

бүхий мэргэшсэн багш буюу нийгмийн ажилтан байна. 

2.5. Дотуур байрын үйлчилгээний ажилтан: Хөдөлмөрийн гэрээ болон бусад гэрээний үндсэн 

дээр дотуур байрын  үйлчилгээг  үзүүлэхэд  туслах  чиг үүрэг бүхий дотуур байрын багшаас 

бусад ажилтан албан хаагчид хамаарна. 

Гурав. Дотуур байрын зохион байгуулалт 

3.1. Дотуур байрын суралцагч нь өглөө 06:50 минутад босно. 

3.2. Өглөөний 7:00-7:30 цагийн хооронд дасгал хийж, өглөөний цайгаа уугаад  хичээлдээ явна. 

3.3. Өдрийн 13:35 цагаас өдрийн хоол, орой 6 цагаас оройн хоолонд зэрэг орно. 

3.4. Хичээлийн бус цагаар суралцагчид секц дугуйланд явах, спорт зааланд тоглох, хичээлээ 

хийх зэргээр чөлөөт цагийг зөв боловсон өнгөрөөнө. 

3.5. Дотуур байрын суралцагч нь оройн 19:30 цагаас хойш хүндэтгэн үзэх шалтгаанаас бусад 

тохиолдолд дотуур байраас гадагш гарахгүй. 

3.6. Суралцагчид орой 2000цагт өөрийн биеэр жижүүр суралцагчид тоо өгөх ба чөлөө авсан 

тохиолдолд чөлөөний хуудсаа байрын багшид өгнө. 

3.7. Суралцагчид оройн 23 цагт унтана. 

3.8. Суралцагч нь хүндэтгэн үзэх шалтгаанаас бусад үед сард нэг удаа чөлөө авч болох ба энэ 

тохиолдолд байрын багшаас зөвшөөрөл авна. 

Дөрөв. Дотуур байранд хориглох зүйлс 

4.1. Суралцагчид 7:50-д хичээлдээ явна. Хичээлийн дундуур хүндэтгэн үзэх  шалтгаангүйгээр 

байрандаа ирэхийг хориглоно. 

4.2. Суралцагч оройн 19:30 цагаас хойш гадуур гарах, гадуур хонохыг хориглоно. 

4.3. Дотуур байрын суралцагчид тамхи татах, архи уух, нус цэрээ хаях, хэрүүл маргаан хийх, 



 

зодоон хийх, чанга хашхирч ярих, хараалын болон этгээд үг хэлэх, нөхдөдөө нэр хоч өгөх, 

дээрэлхэх, бусдын амгалан тайван байдлыг алдагдуулах, бусдын нэр хүндэд халдахыг 

хориглоно. 

4.4. Дотуур байранд ил задгай бариу хувцас өмсөхийг хориглоно. 

4.5. Дотуур байранд хүүхдийг зодож шийтгэх,хууль тогтоомжид заагдсан хүүхдийн аливаа 

эрхийг зөрчихийг хориглоно. 

4.6. Дотуур байранд эцэг эх, асран халамжлагчаас бусад гадны хүмүүсийг оруулах, түр буюу 

байнга байрлуулахыг хориглоно. 

4.7. Дотуур байрын өрөө тасалгаа, эд хөрөнгө бусад эд зүйлсийг зориулалтын бусаар 

ашиглахыг хориглоно. 

4.8. Дотуур байранд аливаа улс төрийн болон шашны үйл ажиллагаа явуулахыг  хориглоно. 

Тав. Байрын зөвлөл 

5.1. Байрын зөвлөлийн дарга Байрын зөвлөлийн гишүүдийг ерөнхийд нь удирдан чиглүүлж 

ажиллана. Байрын зөвлөлийн дарга, гишүүн нь дотуур байрын суралцагчдын хурлаар олон 

нийтийн санал аван сонгогдсон суралцагчид байна. 

5.2. Өдөр, оройн хоолондоо орохдоо бусад суралцагчид даа соёлтой хооллох, бусадтайгаа зөв 

харилцах гэх мэт шаардлага тавих эрхтэй. 

5.3. Байрын зөвлөл Дотуур байрын суралцагчдад зөв боловсон байх, зөв харьцах, цэвэрч 

нямбай байх дэг журам болон нийтийн эзэмшлийн эд хөрөнгийг ариг гамтай ашиглах талаар 

шаардлага тавих эрхтэй. 

5.4. Дотуур байранд хүүхдийн эрх зөрчигдсөн, хүүхэд сэтгэл  санаа  бие махбодын дарамт 

шахалт, хүчирхийлэлд өртсөн байж болзошгүй талаар мэдээллийг байрын багш, нийгмийн 

ажилтан, дотуур байрын ажилтанд цаг алдалгүй мэдээлэх үүрэгтэй. 

5.5. Байрын зөвлөл нь дотуур байрын суралцагчдын дунд чөлөөт цагийг зөв боловсон 

өнгөрүүлэхэд чиглэсэн арга хэмжээ зохион байгуулах эрхтэй. 

Зургаа. Байрын зөвлөлийн үүрэг 

6.1. Байрын зөвлөл дотуур байрын дотоод журам, цагийн хуваарийг хэвшүүлэн ажиллахад 

туслах үүрэгтэй. 

6.2. Байрын зөвлөлийн гишүүд ээлжлэн жижүүр хийнэ. Жижүүр суралцагчид өглөө бусдаасаа 

түрүүлж босоод бусад суралцагчдыг сэрээж өглөөний дасгал хийлгэнэ. 

6.3. Суралцагчдыг хичээлээс нь хоцроохгүй цагт нь явуулна. 

6.4. Жижүүр суралцагч нь оройн цагаар суралцагчдыг дэг журамтай байлгах ба суралцагчдыг 

цагт нь унтуулна. 

6.5. Дотуур байрын суралцагчид гадуур сэлгүүцэх, гадуур хонох, бусдыг дээрэлхэх, 

бусдад дээрэлхүүлэх зэрэгт хяналт тавина. Хэрэг зөрчил гарсан тохиолдолд байрын багш, 

байрын жижүүрт нэн даруй мэдэгдэнэ. 

6.6. Дотуур байрын үйл ажиллагаатай холбоотой санал гомдол авах хайрцаг ажиллуулах 

үүрэгтэй. 

Долоо. Дотуур байрын багшийн эрх 

7.1. Дотуур байранд суралцагчдад үзүүлж  байгаа  үйлчилгээний  чанар, хүртээмж, аюулгүй 

байдал, хоолны орц,  норм,  илчлэг,  эрүүл  ахуйн стандарт шаардлагын дагуу хяналт тавьж 

холбогдох албан хаагчидтай хамтран ажиллах эрхтэй. 

7.2. Суралцагчдын цагийн  хуваарьт хяналт тавих эрхтэй. 

7.3. Суралцагчдад дэг журам болон нийтийн эзэмшлийн эд хөрөнгийг  ариг гамтай ашиглах, 

гэрээний биелэлт болон дотуур байрын дотоод журмын хэрэгжилтэд хяналт тавих, шаардлага 

тавих эрхтэй. 

7.4. Дотуур байрын дотоод журмыг удаа дараа зөрчсөн суралцагчийг сургуулийн удирдлагад 

танилцуулан арга хэмжээ авахуулан асуудлыг шийдвэрлэх эрхтэй. 

7.5. Дотуур байрын ажиллагсдад хяналт, шаардлага тавих эрхтэй. 



 

 

Найм. Дотуур байрын багшийн үүрэг 

8.1. Төрийн албан хаагчийн нэр төрийг эрхэмлэн сахиж ёс зүйн дүрэм, хөдөлмөрийн дотоод 

журмыг мөрдөж ажиллана. 

8.2. Харилцааны соёл, үйлчилгээний дэг журмыг нарийн баримталж, ажлын байран дээр 

суралцагчдад буруу үлгэр дууриалал үзүүлэхгүй байх. 

8.3. Өөрийн эрхэлж буй ажил үүргийн чиглэлээр суралцагчдын хөгжил, төлөвшилт, хүүхдийн 

эрх, хамгааллын үйлчилгээ, эрүүл мэндийг дэмжсэн бүтээлч ажлыг сар улирлаар төлөвлөж 

хэрэгжилтийг тайлагнаж ажиллах үүрэгтэй. 

8.4. Өөрийн мэдлэг боловсролоо дээшлүүлэх талаар идэвх санаачлагатай ажиллана. 

8.5. Хариуцсан эд хөрөнгийн бүрэн бүтэн байдлыг хариуцах, өмч хөрөнгийг зохих ёсоор 

эзэмших, эвдрэл гэмтэл гарахаас сэргийлэх, засаж сэлбэх ажлыг тухай бүрт холбогдох 

ажилтнуудтай хамтран хийнэ. 

8.6. Дотуур байрын суралцагчдын үзэл бодол итгэл үнэмшлийг хүндэтгэн үзэж, хүүхдийн 

эрхийг зөрчихгүй, хүүхэд хамгааллын үйлчилгээг үзүүлнэ. 

8.7. Дотуур байрын хүүхэд гэмтэж бэртэхээс урьдчилан сэргийлэх ажлын төлөвлөгөөтэй 

байх, гэмтсэн тохиолдолд анхны тусламж үзүүлэх мэдлэгтэй байна. 

8.8. Тасгуудын ариун цэвэр, эмх цэгцэд өдөр  бүр  хяналт тавих үүрэгтэй. 

8.9. Сургуулийн удирдлага болон хүүхдэд хоолны орц норм, илчлэгийн талаар мэдээлэл өгч 

ажиллах үүрэгтэй. 

8.10. Суралцагчдын ирцийг 22 цагт жижүүрт хүлээлцэх үүрэгтэй. 

Ес. Үйлчлэгчийн эрх 

9.1. Дотуур байрын суралцагчдад зөв боловсон байх,  зөв  харьцах,  цэвэрч нямбай байх дэг 

журам болон нийтийн эзэмшлийн эд хөрөнгийг ариг гамтай ашиглах талаар шаардлага тавих 

эрхтэй. 

9.2. Хөдөлмөрийн аюулгүйн хэрэгслийг стандартын дагуу бүрэн гүйцэд хангуулах эрхтэй. 

9.3. Дотоод журам зөрчсөн суралцагчийг байрын багшид мэдээлэх  эрхтэй. 

Арав. Үйлчлэгчийн үүрэг 

10.1. Ажил үйлчилгээ хийж буй объектынхоо эрүүл цэвэр, аюулгүй орчин нөхцөл боломжийг 

бүрдүүлж ажиллана. 

10.2. Хүүхдийн хувийн нууцыг чандлан хадгалах, хүүхэдтэй холбоотой аливаа асуудалд 

хүндэтгэлтэй хандах. 

10.3. Дотуур байранд хүүхдийн эрх зөрчигдсөн, суралцагч сэтгэл санаа бие махбодын дарамт 

шахалт, хүчирхийлэлд өртсөн байж болзошгүй талаар мэдээллийг байрын багш, нийгмийн 

ажилтанд цаг алдалгүй мэдээлэх үүрэгтэй. 

10.4 .отуур байрын хүүхэд гэмтэж бэртэхээс урьдчилан сэргийлэх, гэмтсэн тохиолдолд анхны 

тусламж үзүүлэх мэдлэгтэй байх. 

Арван нэг. Жижүүрийн эрх 

11.1. Суралцагчдад зөв боловсон байх, зөв харьцах, цэвэрч нямбай байх,  дэг журам болон 

нийтийн эзэмшлийн эд хөрөнгийг ариг гамтай ашиглах талаар шаардлага тавих эрхтэй. 

11.2. Дотоод журам удаа дараа зөрчсөн суралцагчийг байрын багшид мэдээлэх эрхтэй. 

11.3. Дотуур байрын суралцагчдын биеэ авч яваа байдал, зан харилцаанд шаардлага тавих 

эрхтэй 

11.4.22 цагаас хойш суралцагчдад дотоод журмыг бүрэн мөрдүүлэх, шаардлага тавих 

эрхтэй. 

Арван хоёр. Жижүүрийн үүрэг 

12.1.Өглөө 6:50д Жижүүр суралцагчийг сэрээх үүрэгтэй. 



 

 12.2.Дотуур байранд гадна хүн оруулахгүй байх үүрэгтэй. 

12.3. Суралцагчдыг 20 цагаас хойш байрын багшийн зөвшөөрөлгүй гадагш гаргахгүй байх 

үүрэгтэй. 

12.4. Оройн 22 цагт суралцагчдын ирцийг авч ажил хүлээлцэх дэвтэрт дэлгэрэнгүй бичиж 

тэмдэглэх. Оройн тооны дараа ирээгүй суралцагчдын талаар анги даасан багш болон байрын 

багшид мэдээлэх. 

12.5. Бүх суралцагчдыг 23 цагт унтуулна. 

12.6. Суралцагчдын усанд орох, хувцсаа угаах цагийн бүртгэл хөтөлнө. 

12.7 Дотуур байранд хүүхдийн эрх зөрчигдсөн, хүүхэд сэтгэл санаа бие махбодийн дарамт 

шахалт, хүчирхийлэлд байж болзошгүй талаар мэдээллийг байрын багш, нийгмийн ажилтанд 

цаг алдалгүй мэдээлэх 

12.8.Хүүхдийн хувийн нууцыг чандлан хадгалах, хүүхэдтэй холбоотой аливаа асуудалд 

хүндэтгэлтэй хандах 

Арван гурав. Дотуур байрын тогооч 

13.1. Тогооч хүүхдийн хоолны цэсийг долоо хоног бүр гаргаж захирлаар батлуулна. 

13.2. Хоолны цэс гаргахад хүүхдүүдийн саналыг тусгана. 

13.3. Хоолны орц, норм, илчлэгийн талаарх мэдээллийг сард 1 удаа хүүхдүүдэд мэдээлнэ. 

13.4. Хоол үйлдвэрлэл үйлчилгээний ажилчид нь жилд 2 удаа шинжилгээнд хамрагдана. 

13.5. Дотуур байрын тогооч хүүхдийн эрх зөрчигдсөн, хүүхэд сэтгэл санаа бие махбодын 

дарамт шахалт, хүчирхийлэлд байж болзошгүй талаар мэдээллийг байрын багш, нийгмийн 

ажилтанд цаг алдалгүй мэдээлэх үүрэгтэй. 

13.6. Хүүхдийн хувийн нууцыг мэдсэн тохиолдолд чандлан хадгалах, хүүхэдтэй холбоотой 

аливаа асуудалд хүндэтгэлтэй хандах үүрэгтэй. 

Арван дөрөв. Дотуур байрын суралцагчдын эрх 

14.1. Оршин суудаг газраасаа мэргэжлийн боловсрол эзэмшихийн тулд сургуульд тогтмол явах 

боломжгүй 18 нас хүрээгүй суралцагч сургуулийн захиргаанд өргөдөл гарган байрын багш, 

эцэг эх, суралцагч гэсэн гурван талт гэрээ байгуулж, сургуулийн дотуур байранд амьдрах 

эрхтэй. 

14.2. Дотуур байрын суралцагч нь эрүүл, аюулгүй амьдрах орчин нөхцөлөөр хангуулах эрхтэй. 

14.3. Дотуур байрын суралцагч жилд 2 удаа эрүүл мэндийн үзлэгт хамрагдах, эрүүл мэнд, 

эрүүл ахуйн зөв дадал зан үйлд сургах сургалтуудад хамрагдах эрхтэй. 

14.4. Суралцагч нь хүүхэд хөгжил хамгаалалд чиглэсэн төрөл бүрийн сургалтад хамрагдах 

эрхтэй. 

14.5. Дотуур байрын суралцагч нь дотуур байрын үйлчилгээний талаар санал шүүмжлэлээ 

илэрхийлж биелэлтэд хяналт тавих эрхтэй. 

14.6. Дотуур байрын багш ажилчдын үйлчилгээний талаар улирал бүр үнэлэлт дүгнэлт өгөх 

эрхтэй. 

14.7. Дотуур байрын суралцагч нь эмнэлгийн тусламж бусад ямар нэгэн зайлшгүй дэмжлэг 

авах шаардлага гарсан тохиолдолд байрын багш, жижүүр нарт мэдэгдэх эрхтэй. 

14.8. Дотуур байрын суралцагч нь тасгийн ариун цэвэр, дэг журам болон нийтийн эзэмшлийн 

эд хөрөнгийг ариг гамтай ашиглах талаар бусад суралцагчдад шаардлага тавих эрхтэй. 

Арван тав. Дотуур байранд суралцагчийн үүрэг 

15.1. Дотуур байрын суралцагч нь бусдын эрхийг зөрчих, нэр хүндэд халдах, коридор болон 

тасгуудаар хий дэмий сэлгүүцэх, бусдын амгалан байдлыг алдагдуулахыг хориглоно. 

15.2. Суралцагч нь үйлчлэгч, жижүүр, жижүүр  суралцагч,  байрын  зөвлөл, байрын багш 

нарын тавьсан шаардлагыг биелүүлэх үүрэгтэй. 

15.3. Дотуур байр, сургуулиас зохион байгуулж буй сургалт, хүмүүжлийн ажилд идэвхтэй 

оролцох үүрэгтэй. 



 

15.4. Дотуур байранд хүүхдийн эрх зөрчигдсөн, хүүхэд сэтгэл санаа бие махбодын дарамт 

шахалт, хүчирхийлэлд байж болзошгүй талаар мэдээллийг байрын багш, нийгмийн ажилтанд 

цаг алдалгүй мэдээлэх үүрэгтэй. 

15.5. Долоо хоногт 2 удаа усанд орж хувийн ариун цэвэр сахина. 15.6.Долоо хоногт 1 удаа 

цагаан хэрэглэлээ угаана. 

15.7. Сард 2 удаа орны бүтээлгээ угаана. 

15.8. Дотуур байрын дотоод журамд заасан цагийн хуваарийг өдөр тутамд мөрдөж хэвшил 

болгоно. 

15.9. Сургуулийн нэр хүндийг өндөрт өргөж, биеэ зөв боловсон авч явж, гэмт хэрэгт 

холбогдож зөрчил гаргахгүй байх үүрэгтэй. 

15.10. Дотуур байрын суралцагч нь эмчийн үзлэг шинжилгээнд харагдсан байх 

шаардлагатай. 

15.11. Дотуур байрын суралцагч нь ариун цэвэр, ахуйн хэрэглээний  зүйлсээ өөрөө 

хариуцна. 

Арван зургаа. Хариуцлага 

16.1. Дотуур байрын суралцагчид ноцтой зөрчил гаргасан,  Дотуур  байрын журмыг зөрчсөн 

тохиолдолд эхний удаа сануулж 3 удаа зөрчсөн тохиолдолд байрын багш нийгмийн ажилтны 

саналаар  сургуулийн  удирдлагууд хэлэлцэн гэрээг цуцалж байранд амьдрахыг хориглох 

хүртэлх арга хэмжээ авна. 

16.2. Өглөө цагтаа босохгүй жижүүр сурагчийн өмнөөс эсэргүүцэл илэрхийлсэн мөн хичээл 

тасалсан суралцагчдад хариуцлага  тооцож,  коридорын  хана, шал угаах, ариун цэврийн өрөө 

цэвэрлэх, гадаа талбайг 1 өдөр, 2 өдөр цэвэрлэх гэх мэт олон нийтэд тустай ажил хөдөлмөр 

хийлгэх зэргээр хариуцлага тооцно. 

 


